
Eitem 1: Sylwadau Agoriadol y Cadeirydd

1.1 Croesawodd y Cadeirydd bawb i’r cyfarfod ac atgoffodd aelodau a chyfranwyr bod croeso iddynt siarad yn 
Gymraeg neu Saesneg. Eglurodd Ysgrifennydd y Cynulliad nad oedd yn gallu bod yn bresennol am y cyfarfod 
cyfan gan ei fod yn gysylltiedig ag ymweliad Tywysog Cymru â Chaerdydd. Eglurodd Ron Davies hefyd y 
byddai’n rhaid iddo adael y cyfarfod yn gynnar gan fod ganddo ymrwymiad pwysig iawn yn ei etholaeth.

Eitem 2: Cofnodion cyfarfod 1 Mawrth

2.1 Derbyniwyd cofnodion 1 Mawrth. Holodd aelod ynghylch dilysrwydd datganiad y Cynghorydd Goodway bod 
Crest Nicholson wedi cytuno i ymestyn yr is-gontract. Gwadodd Crest Nicholson mor ddiweddar â dydd Gwener 
diwethaf bod estyniad o’r fath wedi’i gytuno. Cytunwyd nad oedd hyn yn fater o gywirdeb o ran cofnod o’r cyfarfod.

2.2 Gwnaed ymholiad ynghylch cysondeb yn y dull o gyfeirio at aelodau a ddefnyddid yn y Cofnodion. Eglurodd y 
Cadeirydd nad oedd y sawl oedd yn gwneud sylwadau’n cael ei (h)enwi heblaw lle credid bod angen eglurhad ee 
lle’r oedd aelod wedi gofyn i sylw gael ei gofnodi neu lle’r oedd aelod arbennig wedi cael problem. Mewn 
achosion o’r fath cyfeirid at yr aelod wrth ei enw.

2.3 Pwyntiau gweithredu heb eu cwblhau

●     Holwyd ynghylch y diffyg cynnydd ar fater swyddogaeth awdurdodau lleol wrth ddatblygu partneriaethau 
lleol (pwynt gweithredu 1). Cytunodd Michael Cochlin bod cynnydd wedi bod yn arafach nag y buasai wedi 
dymuno ond roedd y gwaith ar y gweill. Roedd swyddogion y cynulliad beth o’r ffordd trwy raglen o 
drafodaethau gydag awdurdodau lleol unigol. Roedd Cymdeithas Llywodraeth Leol yng Nghymru wedi 
edrych yn gyffredinol trwy bartneriaethau lleol ac wedi llunio protocol ar y ffordd y dylent gael eu 
gweithredu. Cytunwyd y dylid dosbarthu cyngor ysgrifenedig oddi wrth Gymdeithas Llywodraeth Leol yng 
Nghymru a swyddogion y Cynulliad ar gyfer partneriaethau lleol i aelodau’r Pwyllgor. [Gweithredu: 
Ysgrifennydd y Cynulliad]



●     Byddai’r papur ar lefelau arian cyfatebol yn y gorffennol, y lefel ar hyn o bryd ac yn y dyfodol yn cael eu 
trafod mewn cyfarfod ychwanegol ar 27 Mawrth. Tynnodd Phil Williams sylw at ddogfen oddi wrth Siambr 
Cymru a oedd yn honni ei bod wedi’i seilio ar ddogfen o’r Cynulliad ac yn trafod lefelau arfaethedig o arian 
cyfatebol. Roedd yn ymddangos yn gamarweiniol. Gofynnodd y Cadeirydd i’r ddogfen gael ei dwyn gerbron 
swyddogion gan nad oedd neb arall yn y cyfarfod wedi’i gweld. [Gweithredu: Phil Williams AC]

●     Byddai aelodau’n cael gwybodaeth am gynigion manwl ar gyfer adolygu cefnogaeth busnes yn y sesiwn 
briffio ar 23 Mawrth (pwynt gweithredu 6). Cafodd dyddiadau ar gyfer y dyddiadur eu dosbarthu i aelodau 
(pwynt gweithredu 7). Byddai’r angen ymchwilio ymhellach i ddiffyg gweithredu tymor hir yn cael ei drafod 
yn y cyfarfod ar 29 Mawrth (pwynt gweithredu 11). Byddai barn y Pwyllgor ynghylch cynaladwyedd fel prif 
thema’r Cynllun Datblygu Gwledig (pwynt gweithredu 22) yn ffurfio rhan o’r drafodaeth gyda’r Pwyllgor 
Amaeth a Datblygu Gwledig.

●     Ynghylch cytundebau adran 165 (pwyntiau gweithredu 23, 24, 25):

●     Roedd swyddogion wedi bod yn brysur iawn yn cwblhau’r trefniadau. Byddai trafodaeth yn cael ei gynnal 
rhwng y Cynulliad a Chyngor Sir Caerdydd ynghylch cytundeb ariannu ar wahân (heb ei gwblhau hyd yn 
hyn).

●     Mynegodd y Cadeirydd ei phryder y dylai cynlluniau’r Cyngor ar gyfer y £6.1 miliwn gael eu harchwilio’n 
ofalus. Cadarnhaodd y swyddogion bod y Memorandwm o Ddealltwriaeth yn diffinio’r mathau o brojectau a 
fyddai’n addas ar gyfer y gyllideb hon, er enghraifft canolfannau hyfforddi, adfywio cymunedol.

●     Fe fyddai cytundeb ariannu, wedi ei seilio ar y Memorandwm o Ddealltwriaeth rhwng y Cynulliad a’r Cyngor 
Sir. Roedd y cytundeb hwn yn gysylltiedig o ran contract gyda chytundeb s165. Câi’r Pwyllgor gyfle i 
archwilio amodau’r cytundeb ariannu. Byddai’n cael rhestr o brojectau yr oedd y Cyngor yn bwriadu 
ymgymryd â hwy. Y man cychwyn oedd gorffen projectau oedd wedi cael eu cychwyn gan Gorfforaeth 
Ddatblygu Bae Caerdydd.

●     Roedd gwerthiant safle Ferry Road wedi’i seilio ar brisiad proffesiynol o’r safle am ei werth llawn ar y 
farchnad. Roedd yr Ysgrifennydd Gwladol wedi cymeradwyo project Sports Village cyn sefydlu’r Cynulliad.

●     Cytunwyd y dylai’r Cynllun Datblygu ar gyfer Bae Caerdydd nodi sut y byddai buddsoddi ym Mae Caerdydd 
hefyd yn arwain at adfywio Cymru gyfan yn hytrach na chynnig manteision lleol yn unig.

●     Cadarnhaodd Ysgrifennydd y Cynulliad bod pryderon y Pwyllgor ynghylch effeithiau cyfraddau newid uchel 
ar y diwydiant gweithgynhyrchu yng Nghymru wedi eu cyfleu i’r Trysorlys (pwynt gweithredu 27).

●     Yn dilyn ymlaen o gyfarfod llefarwyr y pleidiau ar 8 Mawrth (pwynt gweithredu 33) cytunwyd neilltuo amser 
cyn cyfarfodydd o’r Pwyllgor er mwyn i Aelodau godi materion gyda’r Cadeirydd a fyddai’n arwain at well 
rheolaeth o amser yng nghyfarfodydd y Pwyllgor. Byddai sesiwn adolygu anffurfiol hefyd yn cael ei threfnu. 
[Gweithredu: Ysgrifenyddiaeth y Pwyllgor]

Eitem 3: Adroddiad Ysgrifennydd y Cynulliad

3.1 Croesawodd Ysgrifennydd y Cynulliad y newyddion bod 500 o swyddi newydd i‘w creu gan NTL yn Abertawe. 
Byddai’r rhain wedi’u lleoli dros dro yn adeilad Cable & Wireless. Byddai hyn yn arwain at gyfanswm o 1700 o 
swyddi newydd yn y diwydiant canolfannau galw yn Abertawe.

3.2 Yn ystod trafodaethau gyda Marks & Spencer, cawsai Ysgrifennydd y Cynulliad wybod nad oedd hi’n debygol 



o gwbl y byddai gwaith Bairdwear yn cael ei roi i gyflenwr arall i Marks & Spencer. Roedd cynhyrchwyr o Ogledd 
Affrica yn fwy cystadleuol (degfed ran o gostau cyflogau ym Mhrydain oedd eu costau cyflogau hwy).

3.3 Croesawodd Ysgrifennydd y Cynulliad y swyddi newydd oedd yn mynd i gael eu creu o bosibl yn Brirish 
Aerospace Systems, Brychdwn. Roedd yr RSA yn cael ei ystyried ar frys. Ffatri Brychdwn fyddai ffatri fwyaf 
Cymru yn cyflogi mwy o bobl na safleoedd cynhyrchu dur Port Talbot a Llanwern gyda’i gilydd. Roedd peth 
pryder bod cyfartaledd uchel o’r gweithlu ym Mrychdwn yn dod o’r tu allan i Gymru. Roedd angen sicrhau bod 
pobl leol yn gallu cymryd mantais o’r cyfle a oedd yn dod yn sgil yr ehangu.

3.4 Gan ateb cwestiwn ynghylch dyfodol TRW yn Resolfen dywedodd Ysgrifennydd y Cynulliad bod trafodaethau 
rhwng yr undebau llafur a rheolwyr i gynyddu cynhyrchiant yn parhau.

Eitem 4: Trosglwyddo cyllideb

4.1 Codwyd y pwyntiau canlynol:

●     Nid oedd yr amcangyfrifon ar gyfer ERDF yn fanwl gywir. O ystyried gofyniadau’r CE mewn perthynas â’r 
rhaglen newydd, byddai cael rhagolwg cywir yn bwysig iawn. Sicrhawyd yr aelodau gan Ysgrifennydd y 
Cynulliad bod gwaith cynllunio yn ystyried yr holl ffactorau hysbys ond yn aml roedd yn anodd rhagweld yn 
fanwl gywir pa mor gyflym y byddai projectau’n mynd yn eu blaen a phryd y byddent yn hawlio grant. Gallai 
arian oedd wedi ei danwario gael ei ddwyn ymlaen, wrth gwrs.

●     Dywedodd aelodau y dylid bod wedi sylweddoli’n gynt y byddai’n rhaid gwario ar wasanaeth ymgynghorwyr 
mewn perthynas â dirwyn Corfforaeth Datblygu Bae Caerdydd i ben (paragraff f) ac na ddylai’r gwariant 
felly fod wedi bod yn annisgwyl. Eglurodd Ysgrifennydd y Cynulliad y buasai’n rhaid cael gwasanaeth 
ymgynghorydd, er enghraifft er mwyn cael gwerth lawn y farchnad wrth werthu tir er enghraifft.

●     Y gwariant cyhoeddusrwydd y cyfeiriwyd ato ym mharagraff f oedd y gwariant ar daflen gyhoeddusrwydd 
Amcan 1.

●     Codwyd cwestiynau gan yr aelodau a oedd y tanwariant o £23.530 miliwn ar wariant cyfalaf ar gyfer y 
WDA (paragraff 12) yn cael ei ddwyn ymlaen. Cadarnhaodd Ysgrifennydd y Cynulliad bod hyn yn wedi 
digwydd oherwydd bod 3 project mawr wedi’u gohirio, a phroject LG oedd y mwyaf ohonynt. Cytunodd 
Ysgrifennydd y Cynulliad i ddarparu manylion i Aelodau oedd yn nodi a fyddai’r gyllideb yn cael ei 
gweithredu’n gynt. [Gweithredu: Ysgrifennydd y Cynulliad]

Eitem 5: Y diweddaraf ynghylch Cronfeydd Strwythurol

5.1 Gohiriwyd yr eitem hon tan ddiwedd y cyfarfod.

Eitem 6: Bwrdd Croeso Cymru

6.1 Croesawodd y Cadeirydd aelodau o Fwrdd Croeso Cymru a llongyfarchodd Philip Evans, Cadeirydd nesaf y 
Bwrdd. Pwysleisiodd bwysigrwydd twristiaeth i economi Cymru ac atgoffwyd aelodau ganddi fod Aelodau eraill o’r 
Cynulliad wedi gofyn am i’r Pwyllgor roi mwy o sylw i dwristiaeth yn ystod y ddadl lawn ynghylch gwaith y 
Pwyllgor ar 14 Mawrth.

6.2 Roedd tri mater yr oedd angen i’r Pwyllgor eu hystyried: y strategaeth dwristiaeth ddrafft; yr argymhellion a 
wnaed yn nogfen swyddogaethau a chyfrifoldebau; a chynnwys y llythyr o arweiniad strategol.



 

6.3 Diolchodd Philip Evans i Ysgrifennydd y Cynulliad ac aelodau’r Pwyllgor am eu pleidlais o hyder yn ei 
benodiad a mynegodd ymddiheuriadau’r Cadeirydd Presennol a oedd ar hyn o bryd yng nghyfarfod Bwrdd yr 
Awdurdod Twristiaeth Prydeinig yn yr Alban. Talodd deyrnged i Tony Lewis fel Cadeirydd Bwrdd Croeso Cymru 
am yr wyth mlynedd diwethaf yn hyrwyddo Cymru. Gwnaeth y pwyntiau canlynol:

●     Roedd ymwelydd o’r DU yn yr Alban yn gwario 40% yn fwy ar gyfartaledd nag yng Nghymru. Roedd 
ymwelydd tramor ar gyfartaledd yn gwario 105% yn fwy yn yr Alban nag yng Nghymru. Roedd hyn o 
ganlyniad uniongyrchol i’r gyllideb fwy o lawer oedd yn cael ei darparu i’r Scottish Tourist Board.

●     Byddai’r rhyngrwyd yn newid y ffordd o archebu gwyliau yn llwyr. Roedd gan Fwrdd Croeso Cymru un o’r 
safleoedd twristiaeth gwaethaf ar y rhyngrwyd. Mae arweinwyr y farchnad fyd-eang yn rhagweld caffaeliad 
busnes o 30% trwy’r rhyngrwyd yn y dyfodol agos. Bydd Cymru yn colli tir yn ddifrifol o ran cyfran o’r 
farchnad os na sefydlir system rheoli cyrchfannau gyda chymorth mwy o gyllid.

●     O ganlyniad i bob £1 oedd yn cael ei gwario ar farchnata twristiaeth gan y Cynulliad roedd yr economi yng 
Nghymru yn gwneud elw o £30. Roedd swyddi’n cael eu creu am gost o £7,000 y swydd yn unig trwy 
gyllideb grantiau cyfalaf Bwrdd Croeso Cymru.

●     Roedd gan Fwrdd Croeso Cymru ran fawr i’w chwarae mewn adfywio’r economi o dan Amcan 1. Roedd 
twristiaeth ar hyn o bryd yn cyfrannu 7% o CDG yng Nghymru. Roedd mor uchel â 20% yn Sir Benfro.

●     Bwriadai Bwrdd Croeso Cymru farchnata Cymru fel canolfan wyliau gydol y flwyddyn. Roedd angen 
datblygu’r diwydiant. Byddai’r ffocws ar ansawdd, gan fod busnes o ganlyniad i bobl yn ail-ymweld ddeg 
gwaith yn fwy proffidiol nag ymweliad cyntaf. Dylai’r diwydiant fynd yn fwy proffesiynol ee mwy o 
raddedigion mewn twristiaeth yn ymuno â’r proffesiwn. Roedd rhaid creu partneriaethau er mwyn cynnal 
cynaladwyedd.

●     Nod Bwrdd Croeso Cymru oedd bod yn ganolfan rhagoriaeth. Y neges a gâi ei gyrru i’r diwydiant oedd y 
dylent geisio bod yn rhan o dîm gyda Bwrdd Croeso Cymru. Byddai Bwrdd Croeso Cymru yn ganolfan 
arloesedd.

●     Wrth ddiweddu gofynnodd i’r Pwyllgor gydweithio gyda Bwrdd Croeso Cymru er mwyn cyflawni ei nodau 
strategol trwy gymeradwyo’r strategaeth dwristiaeth a’i dwyn o flaen y Cabinet.

Strategaeth Dwristiaeth Ddrafft ac Adroddiad Swyddogaethau a Chyfrifoldebau

6.4 Gwnaed y pwyntiau canlynol yn ystod trafodaeth:

●     Adleisiodd yr aelodau longyfarchion y Cadeirydd i Philip Evans a’u gwerthfawrogiad i Tony Lewis am ei 
waith.

●     Cytunwyd ynghylch amcanion allweddol a amlinellwyd yn y strategaeth dwristiaeth.

●     Eglurodd Philip Evans y gellid creu effaith mwy ar y farchnad dramor trwy ganolbwyntio, fel yr oedd yr 
Iwerddon wedi’i wneud, ar lai o farchnadoedd. Byddai hyn yn gofyn am gefnogaeth aelodau’r Cynulliad gan 
fod perygl y gallai’r polisi hwn arwain at gwynion nad oedd Cymru’n cael ei marchnata mewn rhai gwledydd.

●     Rhoddwyd eglurhad nad oedd y strategaeth yn awgrymu pedwerydd sefydliad rhanbarthol, ond bod angen 



i Dwristiaeth De a Gorllewin Cymru gael cangen yn y de-ddwyrain. Roedd Philip Evans yn anghytuno â’r 
farn mai ychydig o botensial oedd ar gyfer twristiaeth yn yr ardal hon, gan gyfeirio at y datblygiad 
twristiaeth mwyaf yn Ewrop yn y sector preifat, sef safle gwyliau’r Celtic Manor oedd wedi’i leoli yng 
Nghasnewydd.

●     Roedd marchnata a brandio yn hanfodol pwysig. O ystyried bod gwledydd eraill yn neilltuo symiau mwy ar 
gyfer marchnata roedd yn bwysig bod yr holl asiantaethau oedd â diddordeb mewn hyrwyddo Cymru yn 
cydweithio’n agos a’i gilydd gan gyfuno eu hadnoddau marchnata lle bynnag oedd hynny’n briodol.

●     Roedd y Cymoedd yn ardal anodd i’w marchnata fel ardal dwristiaeth ond roedd Bwrdd Croeso Cymru yn 
gweithio tuag at newid syniadau ynghylch yr ardal hon. Ar hyn o bryd roedd yn cael ei marchnata fel 
canolfan lle gellid treulio gwyliau byr trwy bartneriaeth a drefnwyd gan y Cwmni Twristiaeth Rhanbarthol.

●     Cytunwyd bod angen gwneud mwy o farchnata yn Lloegr er mwyn denu twristiaid o Loegr i ffwrdd oddi 
wrth ganolfannau gwyliau glan môr traddodiadol yn Lloegr megis Siroedd y Gorllewin. Roedd Bwrdd 
Croeso Cymru hefyd yn edrych ar wella marchnata Cymru i’r Cymry trwy ddulliau megis llyfryn dwyieithog.

●     Roedd Bwrdd Croeso Cymru yn ceisio sicrhau bod 15% o’r cronfeydd Ewropeaidd yn cael eu neilltuo ar 
gyfer twristiaeth (cafodd Iwerddon 14%). Roedd yr amserlen ar gyfer y strategaeth wedi’i seilio o gylch 
cyflawni’r ffigwr honno. Byddai Bwrdd Croeso Cymru yn gweithio gyda pha beth bynnag y byddai wedi’i 
gael ond po fwyaf o arian fyddai’n cael ei neilltuo y mwyaf effeithiol y gallai fod.

●     Byddai cynyddu’r arian ar gyfer grantiau cyfalaf yn caniatáu i’r Bwrdd greu swyddi lle nad oedd cyfleoedd 
eraill yn bod, er enghraifft y rhannau hynny o Gymru lle mai twristiaeth oedd yr unig ddiwydiant oedd yn 
ffynnu. Ar hyn o bryd roedd £3.5 miliwn yn cael ei neilltuo ar gyfer grantiau cyfalaf ond gobeithid dyblu hwn 
gydag arian Amcan 1.

●     Roedd Bwrdd Croeso Cymru yn bwriadu codi lefel ei gyfraniad i CDG Cymru o 7% i 8% erbyn y flwyddyn 
2010. Teimlid ei fod yn darged rhesymol o ystyried y byddai’r CDG ei hun yn codi a gofynnodd i’r Pwyllgor 
gofio bod Twristiaeth yn Iwerddon, gyda llawer mwy o adnoddau, wedi cyfrannu 8% o CDG yn unig.

●     Roedd Bwrdd Croeso Cymru wedi cynllunio y byddai 100,000 o swyddi yn cael eu cefnogi gan dwristiaeth 
dros gyfnod deng mlynedd y strategaeth.

●     Gwnaed y sylw gan Ysgrifennydd y Cynulliad bod uwchgynhadledd y ddelwedd wedi cael ei gohirio a bod 
grp o arbenigwyr yn cael ei ffurfio. Byddai uwchgynhadledd y ddelwedd yn cael ei chynnal cyn gynted ag y 
byddai adroddiad wedi cael ei dderbyn oddi wrth y grp o arbenigwyr.

●     Roedd aelodau’n croesawu’r targedau cydraddoldeb o fewn y dogfennau ac eglurwyd bod Bwrdd Croeso 
Cymru wedi dilyn arweiniad y Cynulliad wrth drin cydraddoldeb fel mater trawsbynciol. Roedd yr ystadegau 
cenedlaethol yn annigonol wrth benderfynu ar ffigwr sylfaenol ar gyfer mesurau perfformiad cydraddoldeb 
felly byddai Bwrdd Croeso Cymru yn gwneud ymchwil i’r mater.

●     Tynnodd yr aelodau sylw at ansawdd y gwasanaeth mewn twristiaeth dramor a gofynnwyd pa fesurau 
fyddai’n cael eu cymryd i sicrhau’r un lefel o wasanaeth yng Nghymru. Eglurwyd bod 50,00 o bobl wedi 
cymryd rhan yng nghynllun hyfforddi Cyfaill Croeso Bwrdd Croeso Cymru oedd wedi’i lunio ar gyfer pobl 
oedd yn dod i gysylltiad ag ymwelwyr. Roedd yn fwriad i ymestyn y cynllun hwn i gynnwys rheolwyr Cyfaill 
Croeso ac ardaloedd Cyfaill Croeso gyda arian Amcan 1 a 3.

●     Dywedodd y Bwrdd Croeso fod ei arweiniad ynghylch ansawdd lletyau yn defnyddio cynlluniau oedd yn 
gyffredin i Loegr a’r Alban o ran lletyau, gwely a brecwast, hunan arlwyo a charafannau. Fodd bynnag 



roedd dull graddio gwestai yng Nghymru yn wahanol i’r system yn Lloger gan fod y Cymry yn beirniadu 
ansawdd cyffredinol y gwesty yn hytrach na’r nifer o gyfleusterau. Roedd hyn yn debyg i’r cynllun yn yr 
Alban.

●     Nodwyd y byddai angen sicrhau deddfwriaeth eilradd ar gyfer cynllun cofrestru statudol.

●     Esboniwyd bod nifer o fusnesau twristiaeth yng Nghymru yn cael eu disgrifio fel busnesau 'ffordd o fyw' ac 
nad oeddent o reidrwydd yn cael eu rhedeg drwy'r flwyddyn. Roedd angen gwella'r gwasanaeth a denu 
rhagor o raddedigion i'r diwydiant hefyd. Byddai gwell gwasanaeth yn sicrhau mwy o elw.

●     Tynnwyd sylw at y dirywiad yng nghyflenwad rhai mannau aros i dwristiaid yng Ngogledd Cymru a 
gofynnwyd i Bwrdd Croeso Cymru sut y byddai'n gweithio gydag awdurdodau lleol i ddenu ymwelwyr. 
Esboniwyd nad oedd hyn yn broblem eto gan nad oedd gwestai'n fwy na rhyw 40% yn llawn ar gyfartaledd, 
ac roedd angen gwneud rhagor o waith marchnata i lenwi'r ystafelloedd gwag.

●     Teimlai Bwrdd Croeso Cymru mai'r unig ffordd o sicrhau bod twristiaid yn gwario mwy o arian oedd trwy eu 
perswadio i aros am gyfnodau hwy ac i deithio y tu allan i drydydd chwarter y flwyddyn. Roeddent yn 
arbennig o awyddus i ddenu ymwelwyr tramor gan nad oedd y rhain yn pryderu cymaint ynglþn â'r tywydd, 
a byddent yn gwario arian os oeddent yn hoffi'r ansawdd a'r gwasanaeth.

●     Gofynnodd Bwrdd Croeso Cymru i'r Cynulliad adfer eu hawl i gefnogi'r broses o ddatblygu tai bwyta. 
Teimlai aelodau bod ansawdd, amrywiaeth a nifer y mannau bwyta sydd ar gael yn dylanwadu’n fawr ar 
fwynhad ymwelwyr yng Nghymru, ac a fyddent yn debygol o ddychwelyd.

Crynodeb y Cadeirydd

6.5 Dywedodd y Cadeirydd fod y Pwyllgor yn hapus iawn i gymeradwyo'r strategaeth dwristiaeth a chadarnhau’r 
argymhellion a luniwyd yn dilyn yr ymgynghoriad 'Fit for the Millennium'. Nodwyd bod yr argymhellion wedi cael 
eu newid ar ôl ymestyn y cyfnod ymgynghori gwreiddiol, a gobeithiwyd y byddai'r rhain yn arwain at fwy o 
berchnogaeth ar swyddogaethau a chyfrifoldebau Bwrdd Croeso Cymru.

Llythyr o Arweiniad Strategol Bwrdd Croeso Cymru

6.6 Ar ôl i'r Pwyllgor gymeradwyo'r strategaeth a'r adroddiad ymgynghorol, byddai'r dogfennau hyn yn sail i'r 
llythyr o arweiniad strategol. Gofynnwyd am safbwyntiau'r Pwyllgor ynglþn â blaenoriaethau eraill y dylid eu 
cynnwys yn y llythyr:

●     Roedd yn bwysig bod cyswllt rhwng gwaith Bwrdd Croeso Cymru a’r Strategaeth Datblygu Economaidd 
Genedlaethol.

●     Pwysleisiodd yr aelodau bwysigrwydd hyrwyddo Cymru dramor gan obeithio y byddai'r Bwrdd Croeso yn 
cydweithio'n agos gyda sefydliadau eraill sy'n hyrwyddo Cymru, a chyfuno adnoddau marchnata gyda'r 
rhain. Sicrhaodd y Bwrdd Croeso y Pwyllgor eu bod eisoes wedi cydweithio'n agos gyda'r WDA a 
sefydliadau eraill pan oedd hynny'n bosibl.

●     Cytunwyd y dylai bwytai, caffis a mannau bwyta a glustnodwyd fel rhai i'w datblygu gan Fwrdd Croeso 
Cymru, gynnwys cynnyrch lleol neu fod yn gysylltiedig â chynllun 'Blas ar Gymru'. Roedd angen i 
ymwelwyr deimlo eu bod mewn ardal wahanol ym Mhrydain, yn hytrach na chanfod y dewis arferol o fwytai.

●     Dylid defnyddio'r llythyr o arweiniad strategol i gynnig arweiniad i gyrff ynglþn â chynnwys themâu 



trawsbynciol, megis cydraddoldeb, yn y brif ffrwd. Byddai Cadeirydd y Pwyllgor Cyfleoedd Cyfartal yn 
derbyn cais i ddarparu arweiniad a fyddai'n cael ei gynnwys ym mhob llythyr o arweiniad strategol. 
(Gweithredu: Ysgrifenyddiaeth y Pwyllgor)

6.7 Cytunwyd y byddai'r drafft o'r llythyr o arweiniad strategol yn cael ei ddosbarthu i'r Aelodau er mwyn iddynt 
allu cynnig eu sylwadau arno. (Gweithredu: Yr Ysgrifennydd Cynulliad)

 

Eitem 7: Awdurdod Datblygu Cymru

7.1 Croesawodd y Cadeirydd y WDA, yn enwedig Graham Hawker a oedd yn bresennol yn lle David Rowe-
Beddoe, Cadeirydd y WDA, a oedd dramor ar hyn o bryd.

7.2 Roedd angen i'r Pwyllgor ystyried dau fater yn ystod y cyfarfod: y Cynllun Busnes a'r Llythyr o Arweiniad 
Strategol.

7.3 Dywedodd Graham Hawker fod David Rowe-Beddoe yn ymddiheuro i'r Pwyllgor nad oedd yn gallu bod yn 
bresennol, a diolchodd i'r aelodau am y cyfle i drafod cynllun busnes yr Awdurdod. Pwysleisiodd fod y cynllun 
busnes yn cynnig braslun o waith yr Awdurdod mewn blwyddyn, a bod angen ei osod yn bendant o fewn cyd-
destun y Cynllun Corfforaethol a oedd yn ymestyn o 2000 i 2003. Esboniodd fod yr Asiantaeth wedi cynnal mwy o 
waith ymgynghori nag erioed o’r blaen ar ei Gynllun Corfforaethol, a luniwyd yng nghyd-destun y Strategaeth 
Datblygu Economaidd Genedlaethol (SDEG). Gan grynhoi, dywedodd fod y Bwrdd yn dymuno bod yn radical er 
mwyn cyflawni'r newidiadau a ragwelwyd yn y SDEG, ac yn ei farn ef, roedd y Cynlluniau yn adlewyrchu'r bwriad 
hwn.

7.4 Mynegwyd y pwyntiau canlynol yn ystod y drafodaeth:

●     Mynegwyd pryder gan rai aelodau yngln â'r gwahaniaeth ymddangosiadol rhwng yr ymrwymiad yn y SDEG 
i greu rhagor o swyddi mewn ardaloedd Amcan 1, a'r targedau yng nghynlluniau'r WDA a oedd yn 
ymddangos fel petaent yn atgyfnerthu ac yn ehangu'r bwlch hyd yn oed. Gan ymateb i hyn, esboniodd yr 
Awdurdod ei bod yn anodd newid pwyslais yn gyflym oherwydd bod nifer o brojectau'n ymestyn dros sawl 
blwyddyn ac felly, roedd cyfran fawr o'r gyllideb ar gyfer y flwyddyn i ddod wedi cael ei chlustnodi eisoes. 
Roedd yn rhaid i dargedau ddatblygu dros sawl blwyddyn. Nododd yr Ysgrifennydd Cynulliad hefyd nad y 
WDA oedd yr unig sefydliad a fyddai'n gallu cyflawni hyn, er mai'r WDA oedd y prif sefydliad oedd yn 
gyfrifol am gyflawni'r targedau i greu swyddi yn y SDEG. Roedd gan sefydliadau eraill swyddogaeth 
arwyddocaol yn y broses, ac roedd nifer sylweddol o swyddi'n cael eu creu'n uniongyrchol gan y sector 
preifat heb unrhyw gefnogaeth ariannol gyhoeddus (ee roedd First Mobile Phones wedi creu 1,000 o 
swyddi).

●     Esboniodd y WDA fod ei gynllun busnes yn adlewyrchu’r ’pedair elfen' a nodwyd yn ei gynllun 
corfforaethol, yr oedd cyfrannu rhagor a gwerth ychwanegol yn ddwy agwedd bwysig ohono. Roedd 
targedau mewn perthynas â’r elfen gyntaf yn tueddu i ganolbwyntio ar Orllewin Cymru a'r Cymoedd, a'r 
rheiny mewn perthynas â’r olaf ar Gymru gyfan.

●     Cydnabuwyd yr angen i sicrhau cydbwysedd rhwng buddsoddi mewnol a brodorol ym mhob cwr o Gymru. 
Roedd buddsoddi mewnol yn aml yn ffordd gyflymach a rhatach o sicrhau rhagor o swyddi. Roedd 
buddsoddi brodorol yn aml yn arwain at dwf mwy sefydlog a chynaliadwy. Bu cynnydd yn yr ymdrech i 
ddenu swyddi i Orllewin Cymru a'r Cymoedd. Dros y naw mis diwethaf, roedd chwe chanolfan alwadau 
wedi cael eu sefydlu yng Ngorllewin Cymru a'r Cymoedd, gan greu nifer sylweddol o swyddi. Mewn 
cyferbyniad, roedd y 50 cwmni 'Fast Growth' yn tueddu i gael eu lleoli yn fwy yn Ne Ddwyrain a Gogledd 



Ddwyrain Cymru. Roedd y cwmnïau hyn yn tueddu i ddod â swyddi o safon uwch gan ychwanegu rhagor o 
werth felly. Cytunwyd y byddai'n ddymunol ceisio sicrhau rhagor o gydbwysedd o ran y mathau o swyddi 
sy'n cael eu creu ym mhob cwr o Gymru.

●     Pwysleisiwyd bod gan y WDA gyfrifoldeb cymdeithasol yn ogystal ag economaidd erbyn hyn. Yn y cyd-
destun hwn, mynegwyd ychydig bryder, er bod cynlluniau’r Awdurdod yn cyfeirio at eithrio cymdeithasol a 
diffyg gweithgaredd economaidd nad oeddent yn cynnwys targedau arbennig ar gyfer y meysydd hyn. 
Teimlai'r WDA mai ei gyfraniad oedd creu swyddi a fyddai'n caniatáu i bobl chwarae rhan yn y gymuned, a 
bod targedau ar gyfer creu swyddi felly yn cynrychioli'r dull dirprwyol agosaf sydd ar gael i fesur hyn. 
Cydnabuwyd hefyd nad cyfrifoldeb y WDA yn unig oedd cyflawni targedau'r SDEG ynglþn â diffyg 
gweithgaredd. Fodd bynnag, roedd yr aelodau'n teimlo'n gryf bod angen i'r Pwyllgor ddeall rhagor ynglþn â 
sut yr oedd targed y SDEG yn cael ei ddatblygu, pwy oedd yn gyfrifol amdano a'r union swyddogaeth yr 
oedd disgwyl i'r WDA ei chyflawni wrth fynd â’r maen i’r wal.

●     Er bod croeso i'r paragraffau ynglþn â datblygu gwledig, mynegwyd pryder nad oedd materion gwledig yn 
cael eu trin yn ddigonol yn y cynllun, gan gynnwys y mater yn ymwneud â thargedu rhanbarthol. 
Gofynnwyd rhai cwestiynau ynglþn â'r ystadegau a ddarparwyd ar gyfer materion gwledig, a oedd yn 
cyflwyno darlun digalon iawn. Ar ôl trafodaeth dechnegol ynglþn â gwir gymaroldeb y data, ac awgrym nad 
oedd efallai’n dynodi faint yr oedd y WDA yn bwriadu ei fuddsoddi mewn ardaloedd gwledig, cytunwyd y 
dylid trafod y mater gyda'r aelodau dan sylw y tu allan i'r cyfarfod.

●     Mewn ymateb i gwestiynau am y cynigion yn y cynllun ynglþn â phecynnau Amcan 1, esboniodd y WDA 
fod y ddogfen wedi cael ei hysgrifennu yn ystod cyfnod o ansicrwydd a bod y gwaith wedi datblygu ers 
hynny, er enghraifft roedd cynigion ynglþn ag ynni (gan gynnwys ynni adnewyddadwy) yn cael eu llunio ar 
hyn o bryd. Pwysleisiodd yr Awdurdod ei fod eisoes yn gweithio gyda nifer o bartneriaethau a bod y 
pwyllgor monitro wrth gefn yn awr wedi gwneud cais ffurfiol y dylai'r Awdurdod drafod holl faes cynlluniau 
gweithredu gyda'r partneriaethau hynny, gyda'r bwriad o geisio cyflwyno'r cynlluniau diwygiedig yng 
nghanol mis Ebrill. Cydnabuwyd bod cwestiynau’n dal heb gael eu hateb ynglþn â materion megis y 
berthynas rhwng cyrff atebol a phartneriaethau ac roedd angen datrys y rhain. Fodd bynnag, nid oedd hyn 
yn eu hatal rhag gwneud cynnydd arwyddocaol yn lleol. Yn dilyn trafodaethau rhagarweiniol yr Awdurdod 
gyda'r partneriaethau, roedd yn ymddangos bod ymrwymiad cryf i hollgynhwysedd a'r polisi 1/3 : 1/3 : 1/3 
ynglþn â chynrychiolaeth.

●     O ran datblygu TGC, cytunodd yr aelodau a'r WDA fod angen i'r Awdurdod roi llawer mwy o flaenoriaeth i'r 
maes a bod yn llawer mwy rhagweithiol.

●     Roedd y cynllun busnes (Paragraff 4.19) yn nodi cynigion ar gyfer darparu ceblau opteg ffibr band llydan 
yn Ne Ddwyrain Cymru. Cadarnhaodd yr Awdurdod ei fod yn bwriadu cychwyn y rhaglen hon ym mhob cwr 
o Gymru bron. Roedd yn fwy tebygol y byddai cwestiynau ynglþn â lefel y gwasanaeth a'r pris yn hytrach 
na'r ardal yr oeddent yn ei gwasanaethu.

●     Mewn ymateb i gwestiwn yngln ag effaith y penderfyniad i ddileu’r cyfrifoldeb dros ryngwladoli ar 
strategaeth y WDA, esboniodd yr Awdurdod fod y nod o wneud busnesau yng Nghymru yn fwy cystadleuol 
a llwyddiannus yn rhyngwladol yn parhau’n ganolog, er y byddai cyllid a staff yn cael eu trosglwyddo i'r 
Cynulliad. Cydnabuwyd fod yr angen i'r ddau sefydliad gyfathrebu a chydweithio yn hanfodol bwysig mewn 
sefyllfaoedd fel hyn.

●     O ran gosod enwau brand, cadarnhaodd yr Awdurdod ei fod yn gweithio'n agos â Bwrdd Croeso Cymru a 
sefydliadau eraill er mwyn sicrhau bod y defnydd gorau’n cael ei wneud o bob cyfle i farchnata Cymru yn 
llwyddiannus.



●     Nodwyd y byddai'r Swyddfa Archwilio Genedlaethol yn cyflwyno adroddiad ynglþn ag uno'r WDA a BDCW. 
Rhagwelwyd y byddai'r Pwyllgor yn dymuno trafod yr adroddiad gyda'r Awdurdod ar ôl ei gyhoeddi.

Crynodeb y Cadeirydd

5.  Nododd y Cadeirydd y pwyntiau allweddol canlynol:

●     Cytunodd yr Ysgrifennydd Cynulliad i ddosbarthu copïau o Arweiniad Strategol drafft Bwrdd Croeso Cymru 
a'r WDA er mwyn i'r aelodau ei ystyried, a chyn ei gyhoeddi. [Gweithredu: Yr Ysgrifennydd Cynulliad]

●     Er bod y Pwyllgor yn cydnabod na allai'r Awdurdod gyflawni holl dargedau'r SDEG, roedd angen i'r 
aelodau deimlo'n hyderus bod cynlluniau a thargedau y WDA yn cyd-fynd â'r rhai hynny o fewn y 
Strategaeth Datblygu Economaidd Genedlaethol. Gofynnodd Mike German AC i'r ysgrifenyddiaeth nodi yn 
y cofnodion na fyddai'n fodlon derbyn llythyr o Arweiniad Strategol nad oedd yn cynnwys cyfeiriad penodol 
at y cyswllt hwn. [Gweithredu: Yr Ysgrifennydd Cynulliad]

●     Yn y tymor hwy, roedd angen i'r Pwyllgor ystyried swyddogaeth yr Awdurdod yn y broses o gyflwyno'r 
SDEG (gan gynnwys materion megis diffyg gweithgaredd economaidd). [Gweithredu: Yr Ysgrifennydd 
Cynulliad, y Cadeirydd a'r Clerc]

●     Oherwydd rhesymau yn ymwneud â chyfrinachedd masnachol, roedd y Pwyllgor yn cydnabod nad oedd 
ganddo’r hawl i weld yr holl wybodaeth oedd yn cefnogi penderfyniadau'r WDA yngln â blaenoriaethau. 
Fodd bynnag, gofynnwyd i'r Ysgrifennydd Cynulliad ystyried a allai aelodau weld gwybodaeth yngln â 
gweithgareddau oedd yn cael eu cynllunio, nad oeddent yn cael eu cynnwys yn y categori hwn. 
[Gweithredu: Yr Ysgrifennydd Cynulliad]

●     Dylid clustnodi TGC fel un o flaenoriaethau pennaf yr Awdurdod. Dylai hwn fod yn ehangach na chefnogi 
busnesau yn unig, a dylai gynnwys yr angen i gefnogi datblygiad TGC mewn addysg a chynlluniau adfywio 
cymunedol.

●     Dylid parhau i lunio cynigion yn ymwneud ag ynni (gan gynnwys ynni adnewyddadwy).

●     Roedd yr aelodau'n pryderu a oedd materion gwledig yn derbyn digon o flaenoriaeth, ac a oedd angen 
mwy o dargedau gwledig a rhai mwy eglur.

●     Dylai'r llythyr o Arweiniad Strategol gynnwys ychydig arweiniad ynglþn â chynnwys themâu trawsbynciol yn 
y brif ffrwd. [Gweithredu: Yr Ysgrifennydd Cynulliad]

7.6 Wrth grynhoi, dywedodd Graham Hawker bod yr Awdurdod yn dymuno gwneud yr hyn yr oedd y Cynulliad 
am iddo’i wneud, ond na fyddai’n gallu gwneud hynny oni bai bod yr adnoddau yn cyfateb i’r amcanion a 
osodwyd. Byddai hyn yn golygu gwneud dewisiadau.

Eitem 8: Ffordd i Ffyniant

8.1 Roedd y papur yn dymuno clywed safbwyntiau'r Pwyllgor yngln â'r cynigion yn y papur. Mynegwyd y pwyntiau 
canlynol yn ystod y drafodaeth:

●     Yngln â pharagraff 4 o'r papur, roedd cyfran gyntaf y prosiectau'n awr yn cynnwys 13 prosiect, gan adael 
£1.4 miliwn heb ei glustnodi.



●     Nid oedd rhannu'r prosiectau rhwng cyfrannau yn cynrychioli unrhyw ymdrech i flaenoriaethu gan y 
Gweithgor. Yn hytrach, roedd yn adlewyrchu nifer y prosiectau oedd yn barod i ddechrau pan ddrafftiwyd y 
papur. Byddai arian ar gael o 1 Ebrill, ac roedd yn bwysig bod o leiaf rhai o'r projectau yn barod i ddechrau 
ar y pryd hynny os oeddent yn mynd i fanteisio'n llawn ar yr arian sydd ar gael.

●     Yn gyffredinol, roedd pawb yn cytuno ei bod yn ymddangos bod y rhan fwyaf o'r prosiectau a nodwyd yn 
haeddu derbyn cefnogaeth, ond bod y symiau dan sylw yn weddol fach. Yn ei hanfod, roedd y gyllideb ar 
gyfer dechrau projectau, er yr atgoffwyd yr aelodau bod mwyafrif y projectau'n derbyn arian cyfatebol gan 
yr UE yn ogystal â bod yn brojectau partneriaeth.

●     Trafodwyd swyddogaeth werthfawr cynghorwyr busnes personol mewn cymunedau amaethyddol sy'n 
dioddef. Cytunwyd y dylid ystyried hyn, ynghyd â nifer o brojectau eraill, yn fanylach fel rhan o adolygiad y 
Pwyllgor o gefnogi a datblygu busnesau. Cytunwyd y dylid trafod y cynigion ymhellach yn ystod y cyfarfod 
ar 23 Mawrth. Dywedodd y Gweithgor na fyddai'r amseru yn peryglu unrhyw un o'r projectau sy'n cael eu 
hystyried ar hyn o bryd. [Gweithredu: Y Cadeirydd a'r Clerc]

Crynodeb y Cadeirydd

8.2 Gan grynhoi, dywedodd y Cadeirydd er bod y Pwyllgor yn cymeradwyo'r cynigion ar y cyfan, y byddai yn eu 
trafod yn fanylach ar 23 Mawrth gyda'r nod o gyflwyno argymhellion cadarn i'r Gweithgor.

Eitem 5: Materion yn ymwneud â Chronfeydd Strwythurol

9.1 Cyflwynodd y Cadeirydd yr eitem gan esbonio y byddai'r Pwyllgor yn ystyried yr SPD Amcan 1 diwygiedig yn 
ystod ei gyfarfod arbennig ar 27 Mawrth. Byddai John Clarke yn darparu amserlen fanwl ar gyfer y cyfarfod 
hwnnw hefyd. Byddai Graham Meadows yn mynychu cyfarfod arferol y Pwyllgor ar 29 Mawrth, ac roedd agenda'r 
cyfarfod hwn yn cynnwys trafodaeth fanwl ynglþn â materion yn ymwneud â gweithredu. Yna, gwahoddodd 
Michael Cochlin a Phil Williams AC i adrodd yn ôl am gyfarfod cyntaf y pwyllgor monitro wrth gefn, a gynhaliwyd 
ar 7 Mawrth. Mynegwyd y pwyntiau canlynol yn ystod yr adroddiadau:

●     Roedd cyfarfod cyntaf y pwyllgor monitro wrth gefn wedi cynnig cyfle da i ddelio â materion yn ymwneud â 
gweinyddu mewnol, yn ogystal â'r cyfle i ddechrau ystyried materion megis perthynas y Pwyllgor Monitro â 
Phwyllgorau'r Cynulliad. Byddai'r aelodau yn derbyn adroddiad llawn pan fyddai'r pwyllgor monitro wrth 
gefn wedi cael amser rhesymol i drafod. [Gweithredu: Yr Ysgrifennydd Cynulliad]

●     O ran y cynlluniau gweithredu, roedd y pwyllgor monitro wrth gefn wedi rhoi mandad i gyrff megis y WDA i 
weithio gyda phartneriaid ynglþn â chynlluniau gweithredu, a chyhoeddwyd llythyr yngln â hyn.

●     Roedd y pwyllgor monitro wrth gefn yn cydnabod arwyddocâd y cyswllt rhwng lefelau partneriaeth 
rhanbarthol, is-ranbarthol a lleol, ac roedd yn awyddus i ystyried y mater hwn yn fanwl.

●     Roedd y pwyllgor yn dymuno archwilio opsiynau ar gyfer lansio'r rhaglen yn gynnar, ac roedd wedi gofyn i'r 
Gweithgor ystyried pa opsiynau oedd ar gael yn ystod y trafodaethau â'r partneriaid.

●     Roedd trafodaethau gyda'r Comisiwn Ewropeaidd yn mynd ymlaen yn ôl y bwriad. Y bwriad yw cynnal dadl 
derfynol yn y Sesiwn Lawn ar 12 Ebrill.

●     Awgrymwyd nad oedd yr egwyddor 1/3: 1/3: 1/3 wedi ei deall na'i mabwysiadu’n llawn gan bob awdurdod 
lleol eto.



●     Roedd cwestiynau difrifol yn bodoli 'ar y ddaear' o hyd yngln â materion megis sut i wneud cais am arian; 
sut y byddai'r arian yn cael ei ddosbarthu'n lleol; a thaliadau ôl-weithredol ac ati.

Crynodeb y Cadeirydd

9.2 Diolchodd y Cadeirydd i Michael Cochlin a Phil Williams AC am eu hadroddiad o gyfarfod cyntaf y pwyllgor 
monitro wrth gefn. Yn arbennig, pwysleisiodd fod aelodau’n bryderus yngln â materion yn ymwneud â threfnu a 
gweithredu.

 

Ysgrifenyddiaeth y Pwyllgor

Mawrth 2000

